
๑ เมษายน ๒๕๕๗

๗๑. กรรมบถ ๑๐ ตอนที่ ๕

สุภีร์ ทุมทอง



๑. อกุศลกรรมบถ ๑๐ 
๒. กุศลกรรมบถ ๑๐ 
๓. สิ่งที่ควรทราบเพิ่มเติม 

กรรมบถ ๑๐



๓.๑ คนตาทิพย์เห็นสัตว์ไปทุคติสุคติตามกรรม 
๓.๒ ธรรมใหญ่สุดในหมู่เทวดาและมนุษย์ 
๓.๓ ความฉลาดในสิ่งที่เป็นไปได้และไม่ได้ 
๓.๔ โทษของทุจริตและอานิสงส์ของสุจริต 
๓.๕ ธรรมเป็นเหตุแห่งความเดือดร้อน 
๓.๖ เบื้องต้นของกุศลธรรมทั้งหลาย 

๓. สิ่งที่ควรทราบเพิ่มเติม



ติสฺโส อิมา ภิกฺขเว วิปตฺติโย. กตมา ติสฺโส ?  
สีลวิปตฺติ จิตฺตวิปตฺติ ทิฏฺฐิวิปตฺติ.  
กตมา จ ภิกฺขเว สีลวิปตฺติ?  
อิธ ภิกฺขเว เอกจฺโจ ปาณาติปาตี โหติ, อทินฺนาทายี โหติ,  
กาเมสุ มิจฺฉาจารี โหติ, มุสาวาที โหติ, ปิสุณวาโจ โหติ, 
ผรุสวาโจ โหติ, สมฺผปฺปลาปี โหติ.  
อยํ วุจฺจติ ภิกฺขเว สีลวิปตฺติ. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



กตมา จ ภิกฺขเว จิตฺตวิปตฺติ?  
อิธ ภิกฺขเว เอกจฺโจ อภิชฺฌาลุ โหติ,  
พฺยาปนฺนจิตฺโต โหติ.  
อยํ วุจฺจติ ภิกฺขเว จิตฺตวิปตฺติ. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



กตมา จ ภิกฺขเว ทิฏฺฐิวิปตฺติ? อิธ ภิกฺขเว เอกจฺโจ มิจฺฉาทิฏฺฐิโก  
โหติ  วิปรีตทสฺสโน “นตฺถิ ทินฺนํ, นตฺถิ ยิฏฺฐํ, นตฺถิ หุตํ,  
นตฺถิ สุกฏทุกฺกฏานํ กมฺมานํ ผลวิปาโก, นตฺถิ อยํ โลโก,  
นตฺถิ ปโร โลโก, นตฺถิ มาตา, นตฺถิ ปิตา, นตฺถิ สตฺตา โอปปาติกา, 
นตฺถิ โลเก สมณพฺราหฺมณา สมฺมคฺคตา สมฺมาปฏิปนฺนา,  
เย อิมญฺจ โลกํ ปรญฺจ โลกํ สยํ อภิญฺญา สจฺฉิกตฺวา ปเวเทนฺตี”ติ.  
อยํ วุจฺจติ ภิกฺขเว ทิฏฺฐิวิปตฺติ.  
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



สีลวิปตฺติเหตุ วา ภิกฺขเว สตฺตา กายสฺส เภทา ปรมฺมรณา  
อปายํ ทุคฺคตึ วินิปาตํ นิรยํ อุปปชฺชนฺติ.  
จิตฺตวิปตฺติเหตุ วา ภิกฺขเว สตฺตา กายสฺส เภทา ปรมฺมรณา  
อปายํ ทุคฺคตึ วินิปาตํ นิรยํ อุปปชฺชนฺติ.  
ทิฏฺฐิวิปตฺติเหตุ วา ภิกฺขเว สตฺตา กายสฺส เภทา ปรมฺมรณา  
อปายํ ทุคฺคตึ วินิปาตํ นิรยํ อุปปชฺชนฺติ. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



ติสฺโส อิมา ภิกฺขเว สมฺปทา. กตมา ติสฺโส ?  
สีลสมฺปทา จิตฺตสมฺปทา ทิฏฺฐิสมฺปทา.  
กตมา จ ภิกฺขเว สีลสมฺปทา ? อิธ ภิกฺขเว เอกจฺโจ  
ปาณาติปาตา ปฏิวิรโต โหติ, อทินฺนาทานา ปฏิวิรโต โหติ,  
กาเมสุ มิจฺฉาจารา ปฏิวิรโต โหติ, ปิสุณาย วาจาย ปฏิวิรโต  
โหติ, ผรุสาย วาจาย ปฏิวิรโต โหติ, สมฺผปฺปลาปา ปฏิวิรโต  
โหติ. อยํ วุจฺจติ ภิกฺขเว สีลสมฺปทา. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



กตมา จ ภิกฺขเว จิตฺตสมฺปทา?  
อิธ ภิกฺขเว เอกจฺโจ อนภิชฺฌาลุ โหติ,  
อพฺยาปนฺนจิตฺโต โหติ.  
อยํ วุจฺจติ ภิกฺขเว จิตฺตสมฺปทา. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



กตมา จ ภิกฺขเว ทิฏฺฐิสมฺปทา? อิธ ภิกฺขเว เอกจฺโจ สมฺมาทิฏฺฐิโก  
โหติ อวิปรีตทสฺสโน “อตฺถิ ทินฺนํ, อตฺถิ ยิฏฺฐํ, อตฺถิ หุตํ,  
อตฺถิ สุกฏทุกฺกฏานํ กมฺมานํ ผลวิปาโก, อตฺถิ อยํ โลโก,  
อตฺถิ ปโร โลโก, อตฺถิ มาตา, อตฺถิ ปิตา, อตฺถิ สตฺตา โอปปาติกา,  
อตฺถิ โลเก สมณพฺราหฺมณา สมฺมคฺคตา สมฺมาปฏิปนฺนา,  
เย อิมญฺจ โลกํ ปรญฺจ โลกํ สยํ อภิญฺญา สจฺฉิกตฺวา ปเวเทนฺตี”ติ. 
อยํ วุจฺจติ ภิกฺขเว ทิฏฺฐิสมฺปทา.  
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



สีลสมฺปทาเหตุ วา ภิกฺขเว สตฺตา กายสฺส เภทา  
ปรมฺมรณา สุคตึ สคฺคํ โลกํ อุปปชฺชนฺติ.  
จิตฺตสมฺปทาเหตุ วา ภิกฺขเว สตฺตา กายสฺส เภทา  
ปรมฺมรณา สุคตึ สคฺคํ โลกํ อุปปชฺชนฺติ.  
ทิฏฺฐิสมฺปทาเหตุ วา ภิกฺขเว สตฺตา กายสฺส เภทา  
ปรมฺมรณา สุคตึ สคฺคํ โลกํ อุปปชฺชนฺติ. 
(อํ.ติก. ๒๐/๑๑๘ วิปัตติสัมปทาสูตร)

๓.๗ วิบัติ ๓, สัมปทา ๓



ตีณิมานิ ภิกฺขเว โสเจยฺยานิ. กตมานิ ตีณิ ?  
กายโสเจยฺยํ วจีโสเจยฺยํ มโนโสเจยฺยํ.  
กตมญฺจ ภิกฺขเว กายโสเจยฺยํ? อิธ ภิกฺขเว เอกจฺโจ  
ปาณาติปาตา ปฏิวิรโต โหติ,  อทินฺนาทานา  
ปฏิวิรโต โหติ, กาเมสุ มิจฺฉาจารา ปฏิวิรโต โหติ.  
อิทํ วุจฺจติ ภิกฺขเว กายโสเจยฺยํ. 
(อํ.ติก. ๒๐/๑๒๑ โสเจยยสูตร)

๓.๘ ความสะอาด ๓



กตมญฺจ ภิกฺขเว วจีโสเจยฺยํ?  
อิธ ภิกฺขเว เอกจฺโจ มุสาวาทา ปฏิวิรโต โหติ,  
ปิสุณาย วาจาย ปฏิวิรโต โหติ, ผรุสาย วาจาย  
ปฏิวิรโต โหติ, สมฺผปฺปลาปา ปฏิวิรโต โหติ.  
อิทํ วุจฺจติ ภิกฺขเว วจีโสเจยฺยํ. 
(อํ.ติก. ๒๐/๑๒๑ โสเจยยสูตร)

๓.๘ ความสะอาด ๓



กตมญฺจ ภิกฺขเว มโนโสเจยฺยํ?  
อิธ ภิกฺขเว เอกจฺโจ อนภิชฺฌาลุ โหติ,  
อพฺยาปนฺนจิตฺโต โหติ สมฺมาทิฏฺฐิโก โหติ.  
อิทํ วุจฺจติ ภิกฺขเว มโนโสเจยฺยํ.  
อิมานิ โข ภิกฺขเว ตีณิ โสเจยฺยานิ. 
(อํ.ติก. ๒๐/๑๒๑ โสเจยยสูตร)

๓.๘ ความสะอาด ๓



กตมญฺจ ภิกฺขเว มโนโสเจยฺยํ?  
อิธ ภิกฺขเว เอกจฺโจ อนภิชฺฌาลุ โหติ,  
อพฺยาปนฺนจิตฺโต โหติ สมฺมาทิฏฺฐิโก โหติ.  
อิทํ วุจฺจติ ภิกฺขเว มโนโสเจยฺยํ.  
อิมานิ โข ภิกฺขเว ตีณิ โสเจยฺยานิ. 
(อํ.ติก. ๒๐/๑๒๑ โสเจยยสูตร)

๓.๘ ความสะอาด ๓



เย ภิกฺขเว สตฺตา ปุพฺพณฺหสมยํ  
กาเยน สุจริตํ จรนฺติ,  
วาจาย สุจริตํ จรนฺติ,  
มนสา สุจริตํ จรนฺติ.  
สุปุพฺโพณฺห ภิกฺขเว เตสํ สตฺตานํ. 
(อํ.ติก. ๒๐/๑๕๖ ปุพพัณหสูตร)

๓.๙ ฤกษ์ดี ยามดี



เย ภิกฺขเว สตฺตา มชฺฌนฺติกสมยํ  
กาเยน สุจริตํ จรนฺติ,  
วาจาย สุจริตํ จรนฺติ,  
มนสา สุจริตํ จรนฺติ.  
สุมชฺฌนฺติโก ภิกฺขเว เตสํ สตฺตานํ. 
(อํ.ติก. ๒๐/๑๕๖ ปุพพัณหสูตร)

๓.๙ ฤกษ์ดี ยามดี



เย ภิกฺขเว สตฺตา สายนฺหสมยํ  
กาเยน สุจริตํ จรนฺติ,  
วาจาย สุจริตํ จรนฺติ,  
มนสา สุจริตํ จรนฺติ,  
สุสายโณฺห ภิกฺขเว เตสํ สตฺตานํ. 
(อํ.ติก. ๒๐/๑๕๖ ปุพพัณหสูตร)

๓.๙ ฤกษ์ดี ยามดี



สุนกฺขตฺตํ สุมงฺคลํ   สุปภาตํ สุหุฏฺฐิตํ 
สุขโณ สุมุหุตฺโต จ   สุยิฏฺฐํ พฺรหฺมจาริสุ 
ปทกฺขิณํ กายกมฺมํ   วาจากมฺมํ ปทกฺขิณํ 
ปทกฺขิณํ มโนกมฺมํ   ปณิธิ เต ปทกฺขิณา 
ปทกฺขิณานิ กตฺวาน  ลภนฺตเท ปทกฺขิเณ 
เต อตฺถลทฺธา สุขิตา  วิรูฬฺหา พุทฺธสาสเน 
อโรคา สุขิตา โหถ   สห สพฺเพหิ ญาติภ.ิ 
(อํ.ติก. ๒๐/๑๕๖ ปุพพัณหสูตร)

๓.๙ ฤกษ์ดี มงคลดี



เทฺวมานิ ภิกฺขเว พลานิ. กตมานิ เทฺว?  
ปฏิสงฺขานพลญฺจ ภาวนาพลญฺจ.  
กตมญฺจ ภิกฺขเว ปฏิสงฺขานพลํ?  
อิธ ภิกฺขเว เอกจฺโจ อิติ ปฏิสญฺจิกฺขติ “กายทุจฺจริตสฺส โข   
ปาปโก วิปาโก ทิฏฺเฐ เจว ธมฺเม อภิสมฺปรายญฺจ,  
วจีทุจฺจริตสฺส ปาปโก วิปาโก ทิฏฺเฐ เจว ธมฺเม อภิสมฺปรายญฺจ,  
มโนทุจฺจริตสฺส ปาปโก วิปาโก ทิฏฺเฐ เจว ธมฺเม อภิสมฺปรายญฺจา”ติ.  
(อํ.ทุก. ๒๐/๑๒)

๓.๑๐ พลังการพิจารณา



โส อิติ ปฏิสงฺขาย  
กายทุจฺจริตํ ปหาย กายสุจริตํ ภาเวติ,  
วจีทุจฺจริตํ ปหาย วจีสุจริตํ ภาเวติ,  
มโนทุจฺจริตํ ปหาย มโนสุจริตํ ภาเวติ,  
สุทฺธํ อตฺตานํ ปริหรติ.  
อิทํ วุจฺจติ ภิกฺขเว ปฏิสงฺขานพลํ. 
(อํ.ทุก. ๒๐/๑๒)

๓.๑๐ พลังการพิจารณา



จตูหิ ภิกฺขเว ฐาเนหิ อปฺปมาโท กรณีโย. กตเมหิ จตูหิ?   
กายทุจฺจริตํ ภิกฺขเว ปชหถ, กายสุจริตํ ภาเวถ,  
ตตฺถ จ  มา ปมาทตฺถ.   
วจีทุจฺจริตํ  ภิกฺขเว ปชหถ,  วจีสุจริตํ  ภาเวถ,   
ตตฺถ จ มา ปมาทตฺถ.   
(อํ.จตุกฺก. ๒๑/๑๑๖ อัปปมาทสูตร)

๓.๑๑ ควรทำความไม่ประมาท ๔ เรื่อง



มโนทุจฺจริตํ ภิกฺขเว ปชหถ, มโนสุจริตํ  ภาเวถ,  
ตตฺถ จ มา  ปมาทตฺถ.   
มิจฺฉาทิฏฺฐึ ภิกฺขเว ปชหถ, สมฺมาทิฏฺฐึ ภาเวถ,  
ตตฺถ จ  มา ปมาทตฺถ. 
(อํ.จตุกฺก. ๒๑/๑๑๖ อัปปมาทสูตร)

๓.๑๑ ควรทำความไม่ประมาท ๔ เรื่อง



ยโต โข ภิกฺขเว ภิกฺขุโน  
กายทุจฺจริตํ ปหีนํ โหติ,  กายสุจริตํ ภาวิตํ.  
วจีทุจฺจริตํ ปหีนํ โหติ,    วจีสุจริตํ ภาวิตํ.   
มโนทุจฺจริตํ ปหีนํ โหติ,  มโนสุจริตํ  ภาวิตํ.   
มิจฺฉาทิฏฺฐิ ปหีนา โหติ,  สมฺมาทิฏฺฐิ  ภาวิตา.   
โส น ภายติ สมฺปรายิกสฺส มรณสฺส. 
(อํ.จตุกฺก. ๒๑/๑๑๖ อัปปมาทสูตร)

๓.๑๑ ควรทำความไม่ประมาท ๔ เรื่อง



อสปฺปุริสสํเสโว  ปริปูโร  อสฺสทฺธมฺมสฺสวนํ  ปริปูเรติ,   
อสฺสทฺธมฺมสฺสวนํ  ปริปูรํ  อสฺสทฺธิยํ  ปริปูเรติ,   
อสฺสทฺธิยํ  ปริปูรํ  อโยนิโส  มนสิการํ  ปริปูเรติ,   
อโยนิโส  มนสิกาโร  ปริปูโร  อสตาสมฺปชญฺญํ  ปริปูเรติ,   
อสตาสมฺปชญฺญํ  ปริปูรํ  อินฺทฺริยอสํวรํ  ปริปูเรติ,   
อินฺทฺริยอสํวโร  ปริปูโร  ตีณิ  ทุจฺจริตานิ  ปริปูเรติ,   
ตีณิ ทุจฺจริตานิ  ปริปูรานิ  ปญฺจ  นีวรเณ  ปริปูเรนฺติ,   
ปญฺจ  นีวรณา  ปริปูรา  อวิชฺชํ  ปริปูเรนฺติ,   
อวิชฺชา  ปริปูรา  ภวตณฺหํ  ปริปูเรติ,   
เอวเมติสฺสา  ภวตณฺหาย  อาหาโร  โหติ, เอวญฺจ ปาริปูริ. 
(อํ.ทสก. ๒๔/๖๒ ตัณหาสูตร)

๓.๑๒ เหตุตัณหา, เหตุวิมุตติ



สปฺปุริสสํเสโว  ปริปูโร  สทฺธมฺมสฺสวนํ  ปริปูเรติ,   
สทฺธมฺมสฺสวนํ  ปริปูรํ  สทฺธํ  ปริปูเรติ,   
สทฺธา  ปริปูรา  โยนิโส  มนสิการํ  ปริปูเรติ,   
โยนิโส  มนสิกาโร  ปริปูโร  สติสมฺปชญฺญํ  ปริปูเรติ,   
สติสมฺปชญฺญํ  ปริปูรํ  อินฺทฺริยสํวรํ  ปริปูเรติ,   
อินฺทฺริยสํวโร  ปริปูโร  ตีณิ สุจริตานิ ปริปูเรติ,  
ตีณิ สุจริตานิ ปริปูรานิ จตฺตาโร  สติปฏฺฐาเน ปริปูเรนฺติ,   
จตฺตาโร  สติปฏฺฐานา ปริปูรา สตฺต โพชฺฌงฺเค ปริปูเรนฺติ,   
สตฺต  โพชฺฌงฺคา  ปริปูรา  วิชฺชาวิมุตฺตึ  ปริปูเรนฺติ,   
เอวเมติสฺสา วิชฺชาวิมุตฺติยา อาหาโร โหติ, เอวญฺจ ปาริปูริ. 
(อํ.ทสก. ๒๔/๖๒ ตัณหาสูตร)

๓.๑๒ เหตุตัณหา, เหตุวิมุตติ



สวัสดีครับ


